
 

Համազասպ 
ԳԱԼՍՏՅԱՆ

Տնտեսագիտության  
թեկնածու

1989 թ. ավարտել է ԵրԺՏԻ 
(այժմ՝ ՀՊՏՀ) պլանատնտե սա-
գի տական ֆակուլ տետը։ 1980-
1982 թթ. ծա ռայել է խորհրդային 
զինված ուժերում։ 2004 թ. ստա- 
 ցել է տն տե սագիտության թեկնա-
ծուի գի տական աստիճան։ 2004- 
2019 թթ. դասավանդել է ՀՀ կա-   
ռավարման ակադեմիայում, Եվրո- 
 պա կան կրթական տարածա  շըր- 
ջա նա  յին ակադեմիայում և Տու - 
րիզ մի հայկական ինստիտու-
տում։

2019 թվականից ՀՊՏՀ «Ամ-
բերդ»  հետազոտական կենտ րո-
նի  հետազոտող է։

Հեղինակ է մեկ տասնյակ գի-
տական հոդվածների և մենա-
գրության։

ԱՇԽԱՐՀԱՔԱՂԱՔԱԿԱՆ ՔՐՈՆԻԿՈՆ

ՃԱՊՈՆԱԿԱՆ ԽՃԱՆԿԱՐ.
ՊԱՏԵՐԱԶՄ, ԱՏՈՄԱՅԻՆ 
ԱՂԵՏ, ԿԱՊԻՏՈՒԼՅԱՑԻԱ, 
ՕԿՈՒՊԱՑՈՒՄ, 
ՏՆՏԵՍԱԿԱՆ ՎԵՐԵԼՔ

Հիմնաբառեր.  Ճապոնիա, Երկրորդ համաշխար- 
  հային պատերազմ, ատոմային  
  աղետ, SCAP, ձայբացու, կեյրեցու, 
  ավտոմատացում, տնտեսական
  հրաշք, վերելքի գործոններ

Երկրորդ համաշխարհային պատերազմը Ճա-
պոնիային՝ որպես ֆաշիստական Գերմանիայի հա-
մա խոհ զինակցի «մատուցեց» պարտվող երկրին 
հա   սանելի արհավիրքների ամբողջական «փաթեթ», 
որին գումարվեց նաև ատոմային աղետը։ Վերջնա-
կան կործանումն անխուսափելի էր թվում, սակայն 
երկիրը ոչ միայն դուրս եկավ անելանելի թվացող 
իրավիճակից, այլև ընդամենը մի քանի տասնամյակ 
անց իր տեղը գրավեց աշխարհի առաջատարների 
շարքում, իսկ ներկայում մի շարք ոլորտներում, մաս-
նավորապես՝ նորարարական տեխնոլոգիաների ներ-
դրման և կիրառականության առումով, թելադրում 
է համաշխարհային տնտեսական իր օրակարգը՝ 
նա  խանշելով զարգացման աներևակայելի բարձր 
նշաձող։ 

Հոդվածում, հետահայաց վերլուծությամբ, ներ կա -
յացվում է ցավալի պատերազմից, ատոմային աղե-
տից հետո տնտեսության զարգացման զրոյական 
կետից մեկնարկող երկրի անցած ճանապարհը, որը 
նախ՝  ի զորու եղավ ընտրելու իր հիմնական գործըն-
կերոջը ու հենց այդ ընտրությամբ նախանշելու եր-
կարաժամկետ զարգացման ուրույն ուղի, ապա կա- 
 րո ղացավ վերանայել և վերաիմաստավորել ոչ միայն 
իր իրավական ու տնտեսական հիմնարար սկըզ-
բունք  ները, այլև իր ժողովրդի հոգևոր-ավանդական 
և դարերով կերտված ազգային վարքագծա յին նոր-
մերը, որոնք արդեն, կարծես թե, ենթագիտակ ցա կան 
մակարդակում էին: Թվում է՝ մի քանի տաս նամյա-
կում հնարավոր չէ վերաձևել իրերի՝ ասես քա րացած 
դրվածքը, բայց Ճապոնիան կոտրեց բոլոր կարծրա-
տիպերը  ու դարձավ տնտեսական հաջող ված պատ- 
մությունների հիմնական կերտողն ու մարդկության 

    Ճապոնիան ունի իր Բուսիդոն, մենք՝ մեր Վահագնը։
 Նա արիապաշտ է, մենք՝ էինք։
 Նա ցեղապաշտ է, մենք՝ պիտի դառնանք։

Գարեգին Նժդեհ

պատմության առաջընթացի լիիրավ խորհրդանիշն աշխարհում՝ XX դարի երկրորդ 
կեսին։

Տնտեսական, քաղաքա կան 
ու պատմական որոշ 

          տվյալ ներ:  
Հոկայդո, Հոնսյու, Սիկոկու, Կյուսյու և 

դրանց հարակից՝ մեծ ու փոքր մոտ 3000 
կղզիների վրա, որոնք զբաղեցնում են 372 
հազ. քառ. կմ հողատարածք, գոյություն 
ունի Ծագող արևի երկիրը1, որը XX դա րի 
կեսերին ենթարկվեց անպատմելի ճնշման 
ու ատոմային աղետի: Ջրերով շրջա փակ- 
 ված և մնացյալ աշխարհի հետ ցամաքա-
յին հեռահաղորդակցությունից զուրկ, ինչ-  
պես նաև աղքատիկ բնական պաշար նե-
րով յուրաքանչյուր պետության համար 
վե րը նկարագրվածը կարող էր դառնալ 
պետական միավորի ոչնչացման և վե րաց- 
ման հիմնավոր ու արդարացնող փաս-
տարկ։ Սակայն Ճապոնիան ոչ միայն 
դուրս եկավ անելանելի թվացող վիճակից, 
այլև ընդամենը մի քանի տասնամ յակ 
անց դարձավ աշխարհի առաջատար ու 
զարգացած երկրներից մեկը, իսկ ներկա-
յում մի շարք ոլորտներում, մասնա վո րա-
պես՝ նորարարական տեխնոլոգիա ների 
ներդրման և կիրառականության առումով, 
թելադրում է համաշխարհային տնտեսա-
կան իր օրակարգը՝ նախանշելով զարգաց-
ման աներևակայելի բարձր նշաձող։ 1867-
1868 թթ. բուրժուական հեղափո խու թյունը 
սկիզբ դրեց ճապոնական պատմու թյան 
մեջ նոր՝ կապիտալիստական դարաշրջա-
նին2: Մի քանի տարվա ընթաց քում իրա-
կանացված բուրժուական բարեփո խում-  
ները նախանշեցին այն ուղին, որով զար-  
գանալու էր երկիրը։ Համաձայն 1889 թ. 
սահմանադրության՝ Ճապոնիան հռչակ-
վեց միապետություն, որը ղեկավա րում էր 
կայսրը, սակայն երկրի օրենսդիր իշ խա-
նության կառավարման մեջ նրան աջակ-
ցում էր խորհրդարանը3: XIX և XX դարերի 

սահմանագծին Ճապոնիան թևակոխեց 
մենաշնորհային կապիտալիզմի փուլ, որը 
նաև արագացնում էր  իմպերիալիստա-
կան տերության վերափոխվելու գործըն-
թա ցը։ Երկրի ընդգծված ռազմականա ցու- 
մը, որն ընդգրկում էր կյանքի տար բեր 
ոլորտ ներ ու սոցիալական հարաբերու-
թյուն ներ, ինչպես նաև ֆեոդալա կան մնա-  
ցուկ ների կենսունակ վիճակը ճապոնա-
կան իմպերիալիզմին հաղորդեցին ռազ-
մա ֆեոդալական բնույթ: Երկ րորդ համաշ - 
խարհային պատերազմի ժամանակ Ճա-  
  պոնիան ռազմական դաշինք կնքեց նա-
ցիստական Գերմանիայի և ֆաշիստական 
Իտալիայի հետ (1940 թ.) և հետևաբար՝ 
արդեն 1941 թ.-ին մտավ պատերազմի մեջ՝ 
ռազմական գործողություններ ծավալելով, 
նախևառաջ,  ԽՍՀՄ-ի, ապա նաև ԱՄՆ-ի 
և Մեծ Բրիտանիայի դեմ:

Ֆաշիստական Գերմանիայի պարտու-
թյունից և 1945 թ.-ի մայիսյան կա պի տու-
լյացիայից հետո Գերմանիայի համախոհ 
Ճապոնիայի համար պատերազմն այդ պես 
էլ չավարտվեց։ Երկրորդ համաշխար հա-
յին պատերազմի վերջին փուլում՝ 1945 թ. 
օգոստոսին, ԱՄՆ-ի զինված ուժերն ինչ-
պես ռազմաքաղաքական, այնպես էլ ռազ-   
մավարական դրդապատճառնե րից և մար- 
 տավարական նպատակահարմա րություն- 
  ներից ելնելով, Ճապոնիայի Հերո սիմա 
(օգոս տոսի 6, 1945 թ.) և Նագասակի 
(օգոս տոսի 9, 1945 թ.) քաղաքների վրա 
իրականացրին ատոմային ռմբակոծու-
թյուն ներ, որոնք մինչ օրս մարդկության 
պատմության մեջ միջուկային զենքի ռազ-
մական կիրառման միակ  դեպքերն են: 

Միջուկային զենքի հարվածը չորսամ-
յա պատերազմի եզրափակիչ, աղետալի 
ակորդն էր Ճապոնիայի համար։ ԽՍՀՄ-ի 
և ԱՄՆ-ի ուժերով, ըստ էության,  երկիրը 

1 https://hy.wikipedia.org/wiki/%D5%8A%D5%B8%D6%80%D5%BF%D5%A1%D5%AC:%D5%83%D5%A1%D5%BA%D5%B8%D5%B
6%D5%AB%D5%A1

2  Страны мира: краткий полит.-экон. справочник, М., Политиздат, 1989.
3 Япония. Региональная структура экономики./Под ред. В.Я.Выборнова. М., Наука, 1987.
4 Դուգլաս ՄաքԱրթուր (1880-1964) - ամերիկացի գեներալ, որ Երկրորդ համաշխարհային պատերազմի ժամանակ 

(1939-1945) ղեկավարում էր խաղաղօվկիանոսյան հարավարևմտյան ճակատը։ Կորեական պատերազմում (1950-1953) 
գլխավորել է ՄԱԿ-ի զինված ուժերը:

լիովին ջախջախվեց։ Սակայն, հետպա-
տե  րազմյան Ճապոնիայի ճակատագիրը, 
ի տարբերություն Գերմանիայի, ոչ թե վե-
րապահվեց հաղթող ուժերից յուրաքան-
չյուրին՝ ըստ տարածքային օկուպացման 
սկզբունքի, այլ անցավ ԱՄՆ-ի քաղաքա-
կան ու տնտեսական շահերի անմիջա-
կան տիրույթ, ինչը 1945 թ. սեպտեմբերի 
2-ին ամերիկյան «Միսսուրի» ռազմանա  -
վի վրա պաշտոնապես ամրագրվեց ամե - 
 րիկ յան զինված ուժերի գեներալ Դուգ լաս 
ՄաքԱրթուրի4 կողմից ստորագրված՝ Ճա-
պոնիայի կապիտուլյա ցիայի ակտով5։ Հենց 
Դուգլաս ՄաքԱրթուրին էլ, որ պես Ճապո-
նիայի օկուպացիայի ժամանա կա շրջանում 
Դաշնակից պետությունների գլխա վոր 
հրա մանատարության (SCAP)6 գերա գույն 
ղեկավար, վերապահված էր 1945-1951 
թթ.-ին վերահսկել զինված ուժերի զո  րա-  
ցրումն ու լուծարումը, երկրի տնտե սու-
թյան վերականգնմանն ուղղված միջո ցա-
ռումների ու իրավական բարեփոխմանը 
միտված նոր սահմանադրության մշակ ման 
աշխատանքների համակարգումը։ Թեև 
Մեծ Բրիտանիան, Խորհրդային Միությու- 
 նը և Չինաստանի Ժողովրդա կան Հան-  
րապետությունը դաշնակցա յին խորհրդում 
օժտված էին խորհրդատվա կան ձայնի 
իրավունքով, այդուհանդերձ, Դուգլաս 
ՄաքԱրթուրը յուրաքանչյուր որո  շում ըն-
դունելու գերագույն իրավասու թյունն ու- 
ներ ու այդպես էլ վարվում էր: Հետևա պես՝ 
արդեն փաստացի երկրի վերա կանգնման 
ու զարգացման քաղաքա կա նության «հսկիչ 
ծրարը» ԱՄՆ-ի ձեռքում էր։ 

SCAP-ի գերիշխանության տարի-
նե րը Ճա պոնիայում: Երկրորդ համաշ-
խարհա յին պատերազմի ընթացքում անց - 
կացվե ցին մի քանի համաժողովներ, որոն-  
ցում Մեծ Բրիտանիայի, Խորհրդա յին 
Միու թյան, Չինաստանի Ժողովրդա կան 
Հան րապե տու թյան և Միացյալ Նահանգ - 
ների ղեկա վար ները քննարկման առարկա 
դարձրին նաև Ճապոնիայի խնդիրը՝ ա - 
պառազմա կա նաց  ման, գաղութների (Կո- 
 րեա, Թայ վան) ճա կատագրի, ինչպես նաև 
տնտեսու թյան հետագա զարգացման ա- 
ռումներով։ Այդ քննարկումներում ուր  վա- 

գծվեց, ապա պա  տե րազմի ավարտից  
հետո արդեն կյան քի կոչվեց գործողու-
թյունների մի ծրա գիր, որն իրականացվեց 
Ճապոնիայի օկու պա ցիայի տարիներին՝ 
SCAP-ի գերիշխա նու թյամբ։

Ըստ գործողությունների ժամանա կա-
գրության՝ Ճապոնիայի օկուպացումը կա-
րելի է բաժանել երեք հիմնական փուլերի.
- պատժելու և բարեփոխումներ սկսելու 

ջանքերի ներդրման փուլ,
- տնտեսության «վերակենդանացման» 

նպատակային աշխատանքների իրա-
կա նացման փուլ,

- խաղաղության պայմանագրի և 
դաշին քի կնքման փուլ:
Առաջին փուլը տևեց պատերազմի ա - 

վար տից մինչև 1947 թ.-ը։ Պետությանը 
պատժելու համատեքստում, Տոկիոյում, 
Նյուրենբերգյան դատավարությանը զու- 
գահեռ, անցկացվեցին ռազմական հան-
ցագործությունների դատավարություն ներ, 
որոնց արդյունքում պատժվեցին ոչ միայն 
պատերազմին մասնակից հանցագործ 
ան հատներ, այլև լուծարվեց ճապոնական 
բանակը, իսկ նախկին զինվորականները 
դարձան անցանկալի անձինք նոր իշ խա-
նության և քաղաքական ղեկավարության 
շրջանում։

Տնտեսության աշխուժացման ծրա գրի 
նախնական փուլում  SCAP-ն իրականաց-
րեց հողային բարեփոխումներ, որոնք հիմ- 
 նականում ուղղված էին վարձա կալ ֆեր-
մերների գործունեության աշխուժացմանը 
և, ըստ էության, էականորեն նվազեցնում 
էին հարուստ հողատերերի ազդեցության 
լծակները տնտեսական և քաղաքական 
կյանքում։ Հարուստ հողատերերի հիմնա-
կան մասը ռազմատենչ քաղաքակա նու-
թյան ու նոր գաղութների ստեղծման կողմ-
նակից էին, և հետևաբար՝ այդ փուլում 
պատժիչ գործողությունների թիրախում 
հայտնվեցին նաև նրանք։

Ժամանակի թելադրանքով, օբյեկտի վո-
րեն առաջացավ նոր սահմանադրության  
մշակման ու ստեղծման խնդիր, որը հայտ-
նըվեց դաշնակից տերություննե րի սահ մա-
նադրագետների խորհրդատվա կան տի-  
րույթում։ Նոր սահմանադրության նախա-

5 https://www.history.com/topics/world-war-ii/douglas-macarthur
6 Supreme Commander of the Allied Powers (SCAP).

գիծը, որը նախատեսում էր բավական խոր- 
 քային և էական փոփոխություններ երկ-
րի քաղաքական ու տնտեսական կառա-
վարման համակարգում, կարելի է ասել, 
թելադրվեց Ճապոնիայի գործող կայսրին 
ու երկրի ղեկավարությանը։ Նախագծում 
կարևոր խորքային փոփոխություններից 
կարելի է առանձնացնել.
- կայսեր կարգավիճակի զգալի իջեցում, 

որն այլևս չէր ունենալու քաղաքական 
գործընթացները վերահսկելու միանձ-
նյա հնարավորություն, 

- հատկապես գյուղական համայնք նե-
րում կլանային աստիճանակարգերի 
էական թուլացում,

- խորհրդարանական համակարգի դե-
րի բարձրացում և վերահսկման լծակ-
ների տրամադրում,

- կնոջ իրավունքների ու  արտոնություն-
ների ամրագրում,

- ազատ, մրցակցային շուկայի ձևա վոր  -
ման ու կայուն զարգացման նա խա-
դրյալների ստեղծում,

- ոչ պաշտպանական բնույթի զինված 
ուժերի լուծարում, ինչը ենթադրում էր 
յուրաքանչյուր իրավիճակում պա տե-
րազմի սկսումից հրաժարում։
Երկրորդ փուլի սկիզբը նախանշվեց Ճա-  

պոնիայի տնտեսական ճգնաժամով, որը 
SCAP-ի արևմտյան թևին՝ գեներալ Մաք 
Ար թուրի ակտիվ օժանդակու թյամբ, ստի-
պեց վերայնայել օկուպաց ման քա ղա քա-
կանությունը։ Դրա պատճառներից մեկը 
SCAP-ի արևմտյան և կոմունիստական 
թևե  րը ներկայացնող տերությունների հա - 
 կադիր պատկերացումներն էին երկրի 
տնտե սական զարգացման տեսլականի 
վե  րաբերյալ։

Նշենք, որ արևմտյան թևի համար ոչ 
միայն ընդունելի չէին Խորհրդային Միու-
թյան և Չինաստանի տեսակետները, այլև 
վտանգավոր, քանի որ, ըստ վեր լու ծա բան 
մասնագետների, տնտեսության զար գաց-  
ման խորհրդային մոդելի հե տևից պար-
զորոշ երևում էին «կոմունիզմի ուրվակա-
նի ականջները»: «Տկար» տնտեսության և 
բազմաթիվ սոցիալական խնդիրների պա-
րագայում նման մոտեցումը կարող էր  ավե-

լացնել ներքին համակիրների ոչ սակավ 
«բանակը»։ Այսինքն՝ SCAP-ի արևմտյան 
թևը մտահոգված էր, որ նման սցենարի 
դեպքում, ինչպես նաև Չինաստանում կո-
մունիստների հաղթանակի արդյունքում 
տարածաշրջանում կավելանա կոմունիս-
տական շարժման գործոնի ազդեցությու-
նը՝ վտանգելով Արևելյան Ասիայի քա ղա- 
 քական ապագայի վերաբերյալ իրենց տես-    
լականը: 

Երկրում առաջացած ճգնաժամի հիմ-
նա  կան պատճառներից մեկն արդյունա բե  -
րության և սպառման շուկաներին անհրա- 
ժեշտ հումքի բացակայությունն էր, ինչի 
հե տևանքով առաջանում էր պա կա սուրդ՝ 
ակտիվացնելով «սև շուկան» և հան գեց-
նելով անզուսպ ու անկառավարելի գնաճի։ 
Եվ ինչպես Գերմանիայի պարագայում էր, 
արևմտամետների «փրկությունը» եկավ 
սկիզբ առած մեկ այլ պատերազմի տես-
քով։ 

1950 թ.-ին7 Կորեական պատերազ մի 
բռնկումը SCAP-ին տվեց գործողություն-
ների լայն ճակատ ու լիարժեք  հնարա վո-
րություն՝ լուծելու Ճապոնիայի ճգնաժամի 
վրա այդ կարևոր տնտեսական բաղադրի-
չի ներազդեցության խնդիրը։ ՄԱԿ-ի՝ Կո-
րեական պատերազմի թատերաբեմ մտնե-  
լուց հետո8 Ճապոնիան, SCAP-ի ակտիվ հո- 
 վանավորչական միջամտության արդյուն-
քում, դարձավ ՄԱԿ-ի հովանու ներքո գոր-  
ծող զինված ուժերի հիմնական մատակա -
րարման հարթակ-պահեստը: Կորեա կան 
հա կամարտությունը նաև հստակորեն «տե-  
ղավորվում» է ԱՄՆ-ի տարա ծաշրջանա-
յին հետաքրքրությունների շրջանա կում, և 
հե տևաբար՝ Ճապոնիան, գեներալ Մաք 
Ար թուրի գործուն դերակատար ման ար-
դյուն քում, դարձավ SCAP-ի արևմտամետ 
թևի լիիրավ գործընկերը, որով նաև կան-
խորոշվեց երկրի քաղաքական ու տնտե-
սական զարգացման ապագան։ 

Օկուպացման երրորդ փուլի ընթաց-
քում, որը սկսվեց 1950 թ.-ին, արդեն իսկ 
տեսանելի էին տնտեսական և քաղա քա-
կան որոշակի կարգավորումների նախա-
նշաններ, ուստի, SCAP-ի առաքելու թյան 
հիմնական նպատակը հասնում էր իր տրա- 

7 https://militaryarms.ru/voennye-konflikty/korejskaya-vojna/
8 https://history.state.gov/milestones/1945-1952/japan



 մաբանական ավարտին՝ օկու պա ցման դա- 
 դարեցման ու խաղաղության պայմանա-
գրի կնքման տեսքով։ Արդյունքում,  1951 թ. 
սեպտեմբերի 8-ին Սան Ֆրան ցիսկոյի Խա- 
ղաղության համաժողովում Ճապո նիայի և 
48 պետության միջև կնքվեց պատերազ-
մական դրությունը և օկու պացումը դա դա- 
րեցնելու մասին համաձայնագիր9, որը, 
սակայն, չստորագրեցին մասնակից 3 պե- 
 տություն՝ ԽՍՀՄ-ը, Լեհաստանը և Չեխո-
սլովակիան, քանի որ համա ձայնա գրի 
հիմն ական դրույթները չէին համընկնում 
սոցիալիստական զարգացման ուղի բռնած 
այդ երկրների շահերին, իսկ ԽՍՀՄ-ի պա-  
րագայում առկա էր նաև տարած քային 
վիճելի խնդիր։ 

Դա էր պատճառը, որ Խորհրդային 
Միու թյունը, չնայած այն հանգամանքին, որ 
1956 թ.-ին Ճապոնիայի հետ ստորագրել 
է պատերազմական իրավիճակին վերջ 
դնե լու և դիվանագիտական հարաբերու-
թյունները վերականգնելու մասին համա-
տեղ հռչակագիր, այդուհանդերձ, այդ պես 
էլ չմիացավ  վերոնշյալ համա ձայնագրին՝ 
չկարգավորված տարած քա յին վեճի պատ-  
ճառով10։

Հետպատերազմյան տնտեսա կան 
վերել քը կամ «ճապոնական հրաշքը»: 
Հետ պա տերազմյան Ճապոնիայի տնտե-
սական վե րելքի կամ, ինչպես ընդունված է 
անվանել, «ճապոնական հրաշքի» նկատ- 
մամբ մոտեցումները տարբեր են։ Ըստ 
տեսա կետների և սկզբունքային հենքի՝ 
առանձ նացվում են 4 հիմնական մոտե-
ցումն եր՝ ռոմանտիկական, իրատե սական, 
կոսմո պո լիտական (աշխարհաքա ղաքա-
ցիա կան) և սինթետիկ11։  

Առաջին մոտեցման դեպքում տնտե-
սու թյան բարգավաճումը շաղկապվում է 
կոնֆուցիոսական էթիկայի և սամուրայի 
վարքագծի կանոնների (Բուսիդո) համա-
տեղման խնդրին, որը, սակայն, չափա-
զանց մակերեսային մեկնաբանում է, քա նի 
որ, չնայած քրտնաջան աշխատանքի մա- 
սին քարոզին, այստեղ տնտեսական ու 
սոցիա լական մարտահրավերները մեկ- 
 նա բան վում են զուտ բարոյա կան տիրույ- 

 թում, որն իր սկզբունքներով հակա սու - 
թյան մեջ է նորարարական մտքի զար 
գացման հետ: Հարկ է նշել, որ հետպա- 
տերազմյան ժամանակաշրջանում, հատ- 
կապես՝ օրենս   դրա կան բարեփոխումնե-
րի համատեքստում, կոնֆուցիոսականու-
թյան էթիկայի սկզբունք ները լրջորեն վե- 
րափոխվեցին, ինչի արդյունքում բա րոյա- 
կան և վարքա գծա յին որոշակի կանոններ 
նորարա րա կան զարգացումների համար 
դարձան լիո վին կիրառելի և հետևապես՝ 
օգտակար։ 

Իրատեսական և կոսմոպոլիտական մո-
տեցումների կողմնակիցները Ճապո նիա յի 
տնտեսության զարգացումը դիտարկում 
էին բացառապես տնտեսական կառու ցա-
կարգերի դիտանկյունից, իսկ տեսակետ-
ների տարբերությունը նրանում էր, որ 
«իրատեսները» կենտրոնանում էին ներ-
քին, իսկ «կոսմոպոլիտները»՝ արտաքին 
ազդող գործոնների համախմբերի վրա։ 
Այսինքն՝ առաջինները համարում էին, որ 
հե տպատերազմյան Ճապոնիայի տնտե  -
սական հաջողություններն, իրենց էու - 
թյամբ նույնանման էին եվրոպական եր-
կըրնե րում արձանագրված հաջողություն-
ների հետ (Գերմանիա, Մեծ Բրիտանիա, 
Ֆրանսիա), իսկ «կոսմոպոլիտները» շեշ-
տում էին, որ Ճապոնիան, որպես համաշ-
խար հային տնտեսական միասնական հա- 
 մակարգի մի մաս, հաջողել է համա կար-
գային զարգացման ընդհանուր մի տում-
ների համատեքստում։ 

Սինթետիկ մոտեցման կողմնակիցները 
փորձում էին հնչած բոլոր տեսակետները 
համախմբել մեկ մոտեցման մեջ՝ ավանդա-
կան, մշակութային և տնտեսական գոր-   
ծոնները ներկայացնելով ընդհանուր ներ-
կապնակում։

Վերելքի գործոնները: Հետպատե- 
 րազ մ յան Ճապոնիայի տնտեսության վեր- 
ել քին նպաստող գործոնները կարելի է 
խմբավորել ըստ գործընթացում դրանց 
մաս     նակցայնության աստիճանի և խոր-
քայ նու թյան։ Ընդ որում, դրանց կարևորու-
թյունը կամ գերակայությունը, ըստ ժամա-
նակա հատվածի, կարող է լինել տար բեր, 

9   Партитура Второй мировой. Гроза на Востоке, авт.-сост. А. А. Кошкин. М. : Вече, 2010.
10 https://www.bbc.com/russian/features
11 https://russiancouncil.ru/blogs/slebedev/yaponskoe-ekonomicheskoe-chudo-v-retrospektive/

սա կայն կան գործոններ, որոնք դիտարկ-
վում են ռազմավարական տեսանկյու նից 
և իրենց բնույթով հայեցակար գային են։ 

Մասնավորապես՝ կարևորագույն գոր-  
ծոններից մեկը երկրի ապառազ մակա -
նացումն է։ Նախապատերազմյան Ճապո-  
նիան հսկայական գումարներ էր ծախ սում 
ռազմական ոլորտը պահպա նելու ու զար-  
գացնելու համար, ուստի, բանակի լուծա -
րումն ու ծախսերի աննախա դեպ կրճա- 
տումը երկրին հնարավորու թյուն ընձեռե-
ցին հայացքն ուղղելու դեպի արդյունա-
բե րության և գյուղատնտե սության ոլորտ - 
ներում գոյություն ունեցող բազում հիմն ա-
խնդիրների լուծումը՝ հիմնվելով նոր տեխ-
նոլոգիաների ձեռքբերման վրա։ Նման 
քա ղաքականության մասին է վկայում այն 
փաստը, որ 1950-1970 թթ.-ին Ճապո-
նիան ձեռք բերեց մոտ 15 հազար արտո-
նագիր և թույլատրագիր12 (հիմնա կա նում՝ 
ամերիկյան)։ Այսինքն՝ բավա կան թան-
կարժեք ներդրումների և նոր գիտական 
մշակումների փոխարեն, ոլորտների զար-
գացման առումով, հիմնական սկզբունք 
դարձավ նոր տեխնոլոգիաների գնումն 
ու դրանց տեղայնացումը տնտեսության 
հիմնական ճյուղերում։ Այս սկզբունքի կի-
րառման լավագույն օրինակներից մեկը 
նեյլոնի արտադրության արտոնագրային 
իրավունքի ձեռքբերման գործարքն էր 
ամե րիկյան քիմիական հսկա «DuPont» 
և ճա պոնական «Toyo Rayon Co» (ներ կա- 
 յիս «Toray Industries») ընկերու թյուն նե րի 
մի ջև13։ Ամերիկյան ընկերությունը նեյլո  նի 
արտադրության տեխնոլոգիայի ստեղծ -
ման վրա ծախսել էր ավելի քան մեկ տաս- 
 նամյակ և 25 միլիոն ԱՄՆ դոլար, իսկ ճա- 
  պոնական ընկերությունը 1950-ական նե - 
րի սկզբին նեյլոնի արտադ րության ար- 
 տոնագիրը գնեց 7.5 միլիոն ԱՄՆ դոլա-
րով, ընդ որում, տարաժամ կետ վճար-
ման սկզբունքով (1951-1959 թթ.)։ Նշված 
տա  րիներին միայն նեյլոնի արտա հա նու - 
մից ստացված եկամուտը Ճապոնիա յում 
կազմեց մոտ 90 միլիոն ԱՄՆ դոլար, ինչը 
գրագետ և եկամտաբեր գործար քի վկա-
յություն էր։ Նմանօրինակ գործարքներն 
էլ հիմք դրեցին պատերազ մից քայքայ-

ված, սակավ ռեսուրսներով երկրի տնտե-
սական վերելքին և արագացված տեխնո-
լոգիական հեղափոխությանը։ 

Տնտեսական այսպիսի քաղաքակա-
նու թյան իրականացումը հնարավոր դար-  
 ձավ օրենսդրական էական բարեփոխում-
ների արդյունքում։ Մասնավորա պես՝ օրենս- 
 դրորեն հանվեց գյուղացիական ընտա  նի-
քում ամրագրված կլանային օրինական 
իշխանության սկզբունքը, ինչը հնա րավո-  
րություն ընձեռեց ընտանիքի ավագ որ-
դիներին աշխատանքի անցնելու քա ղա-
քում, ձեռք բերելու մասնագիտություն։ Այս 
հիմնարար փոփոխությունը, որն ավելի 
շատ ավանդույթային և բարոյական վար -
քագծի վերաիմաստավորման տիրույ թում 
էր, հնարավորություն տվեց արդյունաբե-
րական քաղաքների աշխատատար ո- 
լորտներում լուծելու աշխատուժի խնդի րը։ 
Հենց այդ նկատառումով էլ ազգայ նացվե-
ցին զբաղվածության գործակալություն նե-
րը, որոնք նախկինում վերահսկվում էին 
տեղական ինքնակառավարման մարմին-
ների կողմից։ Այս փոփոխությունը թույլ 
տվեց ընդհանուր հետաքրքրությունների 
շրջանակում միմյանց շաղկապել ուսում- 
 նական հաստատություններն ու աշխա- 
տան քային բորսաները՝ էականորեն կրճա-  
տե լով աշխատաշուկայի վերաբերյալ տե-
ղե կու թյունների հավաքագրման ու մշակ-
ման  անհարկի ծախսերը։

Միաժամանակ, երկրի սահմանա դրու-
թյան փոփոխու թյամբ, էականորեն փո-
փոխ վեցին քաղաքական և գործարար վեր-  
նախավի դերերը։ Մասնավորապես՝ կայ ս - 
րը հրաժարվեց իր աստվածային ծագ ման 
շնորհից, թույլատրվեց արհմիու թյուն նե-
րի և ընդդիմադիր կուսակցությունների 
գոր ծունեությունը, ձևավորվեց տնտեսու-
թյան մրցակցային դաշտ, որը նաև հստա - 
կեցրեց իշխանությունների և գործարա-
րության փոխգործակցության «խաղի կա-
նոնները», ինչն էլ, իր հերթին, հնարավո - 
րություն տվեց պաշտոնյաներին և ձեռնե- 
րեցներին համատեղ ուժերով մշակելու 
զարգացման ընդհանուր ռազմավա րու-
թյուն, որոշելու տնտեսության գերակա 
ոլորտները։

12 https://russiancouncil.ru/blogs/lebedev/yaponskoe-ekonomicheskoe-chudo
13 https://mgimo.ru/files/118510/kb.08_japan



Տնտեսական վերելքի կարևոր գործոն-
ներից էր նաև հարկերի նվազեցման քա-
ղաքականությունը, որի իրականացումը 
նույնպես պայմանավորված էր ռազմա-
կան ծախսերի կրճատմամբ։ Տնտեսական 
քաղաքականության առաջնային գերա կա- 
 յություն դարձավ արտահանման խթա նու-
մը, ինչը կարևոր դեր խաղաց Ճապոնիա յի 
տնտեսական առաջընթացի ապահովման 
տեսանկյունից: Մինչպատերազմյան Ճա-
պո նիայի արտադրանքն արտաքին աշ-
խար հում նույնացվում էր էժանության և 
ցածր որակի հետ: 1950-ականների վեր ջից 
սկսած՝ իրավիճակն ամբողջովին փոխ - 
վեց։ 1957-1973 թթ.-ին արտահանումն ա-  
ճեց գրեթե տասն անգամ14: Երկիրն ար-
տա հանում էր բարձրորակ և համաշ խար-
հային մրցակցային շուկայի պահանջները 
բավարարող ավտոմեքենաներ, նավեր, 
օպտիկական սարքեր, էլեկտրական կեն-
ցաղային սարքավորումներ, կիսահա ղոր-  
դիչներ, ռադիոներ, տեսախցիկներ, հե-
ռուս տացույցներ և լայն սպառման այլ ապ-
րանքներ:

Հաջորդ կարևոր գործոնը ձայբացու-
ների՝ ֆինանսական և արդյունաբերական 
կոնգլոմերատների լուծարումն էր15։ Սրանք 
այն խոշոր մենաշնորհ խմբերն էին, ո-  
րոնք ձևավորվել էին XIX դարի կեսե րին 
և, ըստ էության, վերահսկում էին Ճապո-
նիայի տնտեսությունը: Մասնավորապես՝ 
Երկրորդ համաշխարհային պատերազմի 
ավարտին հինգ հսկաներ՝ «Mitsui»-ն, «Mit-
subishi»-ն, «Yasuda»-ն, «Sumitomo»-ն և կայ- 
սերական ընտա նիքը վերա հսկում էին Ճա-
պոնիայի ֆինանսա կան կապիտալի գրե թե 
4/5-րդ մասը և երկրի ընդհանուր ազգ ա-
յին հարստության մոտավորապես կեսը16: 
Խորքային բարեփոխման արդյունքում 
լուծարվեցին 18 խոշոր ձայբացուներ, և 
տե ղի ունեցավ արդյունաբերողների, ռե-
սուրսների մատակարարների, բանկերի 
միավորում առավել ճկուն և գործունակ 
խմբերում, որոնք կոչվեցին կեյրեցու17։ Ըստ 

տնտեսագետ Յուտակա Կոսաիի18՝ «ձայ   - 
բացուների լուծարումն այն լրջագույն 
լծակն էր, որը նպաստեց մրցակցային ար- 
  դյու նաբերության ստեղծմանը»: Ընդ ո- 
րում, ձևավորված գործարար խմբերի 
նպա տակը ոչ միայն շահույթ ստանալն էր, 
այլև իրենց դիրքի ու դերի ամրա պնդու-
մը, ինչպես նաև ներքին և արտա քին 
շու կաներում մրցակցային հնարավորու-
թյունների ընդլայնումը։

Տնտեսության վերելքն ապահովող հա-
ջորդ կարևոր գործոնն արտադրության 
ավտոմատացման նպատակային գործ ըն-
թացն էր, որը, ի դեպ, անխուսափելի էր 
դարձնում աշխատատեղերի կրճատման 
խնդրի առաջացումն ու դրանից բխող տրա-
մաբանական դիմադրությունը։ Ուստի, աշ- 
խատողների աջակ ցությունը ստա նալու 
նպատակով օրենսդրությամբ նրանց ա-  
ռաջարկվեցին ցմահ զբաղվածութան, ինչ- 
պես նաև աշ խա տավարձի ու ծառա յու- 
թյան ժամկետ ների փոխշաղկապվա ծու-
թյան պայման ներ։ Այս նորամուծությունը 
հանգեցրեց նրան, որ ավտոմատացման 
գործընթացը լուրջ դիմադրության չար-
ժանացավ աշ խա տակիցների և նրանց 
շահերը պաշտ պանող արհմիություն նե րի 
կողմից, որի արդյունքում կարճ ժամա նակ 
անց ճա պո  նական տնտեսությունը դար - 
ձավ աշ խարհում ամենաավ տո մա   տաց-   
ված նե րից մեկը։ Գծա պատ կեր 1-ում ար- 
տացոլված է «ոսկե վաթ սունա կան ների» 
տնտեսական աճի մի ջին ցուցանիշների 
համեմատականը՝ տաս նամ  յակի կտրված-
քով, որտեղ Ճա պոնիան առնվազն երկու 
անգամ գերա զանցում է աշխարհի խոշոր 
տերություն ներին։

Ճապոնիայի հետագա պատմությունը 
հագեցած է տնտեսական տարբեր ճգնա-
ժամերով և վերելքներով, որոնց պատճառ-
ները մասնագետները շատ հաճախ փընտ-  
րում են հենց նույն բարե փոխումների ժա- 
 մանակահատվածի իրողություննե րում։   
Սա կայն միակ ճշմարտությունն այն է, որ 

14   https://history.state.gov/milestones/1945-1952/japan
15 https://flot.com/publications/books/shelf/avarin/85.htm
16 https://ru.wikipedia.org/wiki/%D0%94%D0%B7%D0%B0%D0%B9%D0%B1%D0%B0%D1%86%D1%83#:~:tex-

t=%E6%A0%AA%E5%BC%8F%83
17 https://hy.wikipedia.org/wiki/%D5%83%D5%A1%D5%BA%D5%B8%D5%B6%D5%A1%D5%AF%D5%A1%D5%B6_%D5%BF%D5%B6

%D5%BF%D5%A5%D5%84
18 Yutaka Kosai. The postwar Japanese economy, 1945-1973 / Kozo Yamamura (ed.) The Economic Emergence of Modern Japan. – 

Cambridge: Cambridge University Press, l997.

1960-1973 թթ. տնտեսական աճի միջին տարեկան ցուցանիշը (%)19

ԳԾԱՊԱՏԿԵՐ 1

աղետալի պատերազմից ու ատո մային 
ա ղետից հետո երկիրը զրոյական կետից 
սկսեց կերտել իր ապագան. նախ՝ ի զո րու 
եղավ ընտրելու հիմնական գործընկե րոջը 
ու նախանշելու երկարաժամկետ զարգաց -
ման ուրույն ուղին, ապա կարողացավ վե-
րանայել և վերաիմաստավորել ոչ միայն 
իրավական ու տնտեսական հիմնարար 
սկզբունքները, այլև ճապոնացի ժողովրդի 
հոգևոր-ավանդական, դարերով կերտված 
վարքագծային նորմերը, որոնք այդ ժա-
մա  նակ արդեն, կարծես թե, ենթագիտակ-
ցական մակարդակում էին։ Թվում է՝ մի 
քանի տասնամյակում հնարավոր չէ վե -
րաձևել իրերի՝ ասես քարացած դրված քը, 

բայց ճապոնացիների աշխատա սիրու-
թյունն ու հավատը, կարգապա հությունն 
ու խելամտությունը, առաջնայինի ու երկ-
րորդականի տարանջատման, կեղծ ու շի - 
 տակ հայրենասիրության տարբերակման 
ունակությունը և, ի վերջո, գերագույն գա - 
ղափարի և հստակ օրակարգի շուրջ ազ գո- 
վի համախմբման ընդունակությունը հնա- 
րավորություն ընձեռեցին նրանց ոչ միայն 
ոտքի կանգնելու, այլև դառնալու XX դարի 
երկրորդ կեսի՝ աշխարհում գրանցված 
տնտեսական հաջողված պատ  մություննե-
րի հիմնական կերտողն ու մարդ կու թյան 
պատմության առաջընթացի լիիրավ խոր-
հըր դանիշը։

19 Японский парадокс (Реальности и противоречия капиталистического управления), Б. З. Мильнер, И. С. Олейник, С. А. 
Рогинко, М., Мысль, 1985.

1. Япония. Региональная структура экономи-
ки, под ред. В.Я.Выборнова. М., Наука, 
1987.

2. Страны мира: Краткий полит.-экон. спра-
вочник, М., Политиздат, 1989.

3. Японский парадокс (Реальности и противо-
речия капиталистического управления), 
Б.З. Мильнер, И.С. Олейник, С.А. Рогинко. 
М., Мысль, 1985.

4. Партитура Второй мировой. Гроза на 
Восто ке, авт.-сост. А. А. Кошкин. М., Вече, 
2010.

ГЕОПОЛИТИЧЕСКАЯ ХРОНИКА

ЯПОНСКАЯ МОЗАИКА: ВОЙНА, АТОМНАЯ КАТАСТРОФА, КАПИТУЛЯЦИЯ, 
ОККУПАЦИЯ,ЭКОНОМИЧЕСКИЙ РОСТ

Вторая мировая война «предоставила» Японии, как союзнику нацистской Германии и побеж-
денной стране, полный «пакет» последствий, к которому добавилась еще и ядерная катастрофа. 
Окончательный крах казался неминуемым, однако Япония не только вышла из безвыходной си-
туа ции, но всего несколько десятилетий спустя, стала одной из ведущих и развитых стран мира, 
и в ряде областей мировой экономики, в частности, во внедрении и применении инно вационных 
технологий, теперь диктует повестку дня, устанавливая невероятно высокую планку развития. В 
статье, в ретроспективном анализе, представлен путь экономического развития страны, нача тый 
после войны и ядерной катастрофы. Она смогла выбрать своего основного партнера и в кон-
тексте этого выбора обозначила уникальный путь долгосрочного развития. Для достижения цели 
Япония пересмотрела и переосмыслила не только основные правовые и экономические прин-
ципы, но и многовековые традиции и национальные нормы поведения, которые находились на 
подсознательном уровне японцев, и казалось, что эти  окаменелые принципы невозможно изме-
нить в течение нескольких десятилетий. Но Япония нарушила все стереотипы и стала глав ным 
творцом экономического успеха в мире во второй половине XX века и полноправным символом 
прогресса в истории человечества.  

Ключевые слова:  Япония, Вторая мировая война, ядерная катастрофа, «SCAP», «дзайбацу», 
  «кэйрэцу», автоматизация, экономическое чудо, факторы роста

JAPANESE MOSAIC: WAR, NUCLEAR DISASTER, CAPITULATION,  
OCCUPATION AND  ECONOMIC GROWTH

World War II delivered a complete package of disasters to Japan, as a fellow ally of Nazi Germany, 
the package was also added by the nuclear disaster. The final destruction seemed inevitable, but not 
only did Japan emerge from the seemingly hopeless situation, but only a few decades later it became 
one of the world's leading and developed countries, and now Japan dictates the world economy in a 
number of areas, particularly the introduction and application of innovative technologies. After all the 
disasters Japan could set an incredibly high benchmark for development.

The paper presents a retrospective analysis of a country's path started from the zero point of eco-
nomic development after the catastrophic war and the nuclear disaster. In this way, Japan was first able 
to choose its main partner and in the context of that choice set a unique path for long-term develop-
ment. In this way, the country was able to reconsider not only its basic legal and economic principles, 
but also the centuries-old national norms of the Japanese people, which already seemed to be on a 
subconscious level, and even decades would not be able to change the established approaches. As a 
result, Japan became one of the main creators of economic successful stories in the world in the second 
half of the XX century and one of the full-fledged symbols of the progress of human history.

Key words:  Japan, World War II, nuclear disaster, "SCAP", "zaybatsu", "keyretsu", 
  automation, economic miracle, factors of growth

